
Hyrje

Instituti pér Politika Zhvillimore (INDEP) ka béré analizimin e Projektligjit pér Plotésimin dhe
Ndryshimin e Ligjit Nr. 04/L-147 pér Ujérat e Kosovés. Ky projektligj, éshté vendosur pér
konsultim publik né platformén online té konsultimeve publike. Ky punim ka pér qéllim té analizoj
ndryshimet kryesore té paraqitura né kété projektligj. Eishté béré si pjesé e programit t&¢ INDEP
pér Zhvillim té Qéndrueshém dhe éshté né vazhdén e punés monitoruese té Institutit me géllim
té ofrimit t€ rekomandimeve pér politika publike qé promovojné zhvillimin e géndrueshém pér
resurset natyrore.

Sektori i ujérave vazhdimisht pérballet me presionin pér té ruajtur resurset ujore né njérén ané, dhe
pér té ndikuar né nxitjen e zhvillimit ekonomik né anén tjetér. Ligji Nr. 04/L-147 pér Ujérat e
Kosovés ka hyré né fuqi né vitin 2013. Q€ nga ajo kohé, Ligji nuk ka pésuar ndryshime. Ky
plotésim-ndryshim vjen né njé kohé specifike né té cilén Qeveria éshté né tranzicion té ndérrimit
té€ pushtetit nga njé Qeveri né shkuarje né njé Qeveri né ardhje.

Plotésimi dhe ndryshimi i Ligjit nr. 04/1.-147 pér Ujérat éshté njé njé rast shumé i miré qé té
diskutohen problemet kryesore qé e shoqérojné sektorin dhe pér té identifikuar zgjidhjet kryesore
qé mund té arrihen. Pér mé tepér, Ujé 1 Pastér dhe Kanalizime éshté edhe njé nga 17 Qé¢llimet e
Zhvillimit te Qéndrueshém té miratuara nga Asambleja e Pérgjithshme e Kombeve té Bashkuara
né 2015. Ai bén thirrje pér ujé té pastér dhe kanalizime pér té gjithé njerézit. Ky Projektligj, dhe
baza e pérgjithshme ligjore né fushén e ujérave né Kosové i kontribuon pikérisht implementimit
té késaj objektive.

Komente té pérgjithshme

Projektligji pér Plotésimin dhe Ndryshimin e Ligjit Nr. 04/L-147 pér Ujérat e Kosovés éshté
publikuar né platformén e konsultimeve publike pa respektuar dispozitat e Rregullores Nr.
05/2016 pér Standardet Minimale né Procesin e Konsultimit Publik. Kjo Rregullore, né nenin 9té
saj, pércakton obligimin qé ka Organi Konsultues qé krahas dokumentit qé propozon, té publikoi
edhe njé Dokument t€é Konsultimit.

NEé ftesén pér konsultim me shkrim, organi propozues duhet té pérfshijé té paktén:
2.1. Projektpropozimin pér té cilin kérkohen komentet;

2.2. Dokumentin pér konsultim;

2.3. Adresa e sakté ku duhet té dérgohen komentet;

2.4. Afatin pér dérgimin e komenteve;

2.5. Informatat mbi personin kontaktues pér procesin e konsultimit publjk1

! Qeveria e Republikés sé Kosovés, (2016), Rregullore Nr. 05/2016, pér Standardet Minimale pér Procesin e
Konsultimit Publik, Prishtiné, e qasshme né https://gzk.rks-gov.net/ActDetail.aspx?ActID=15036 (qasur né tetor,
2019).

Né platformé mungon Dokumenti pér konsultim me té cién gj€, organi sponzorizues i kétij
dokumenti ka béré shkelje té késaj Rregulloreje. Rrjedhimisht, duke gené se mungon Dokumenti 1
Konsultimit, nuk éshté e qarté qéllimi i ndryshimit dhe plotésimit té Ligjit Nr. 05/L-147 pér Ujérat
e Kosovés sepse mungon njé analizé e problemit, pastaj mungojné opsionet e diskutuara dhe se
pér cilat elemente organi qeveritar ka mé sé shumti nevojé pér komente nga palét. T¢é gjitha kéto

do té mund té€ mbuloheshin nése do té kishte njé Dokument pér konsultim si¢ parashihet né
Rregullore.

Njé numér shumé i madh 1 ¢éshtjeve té trajtuara né Projektligj kané mbetur té rregullohen mé tutje
me akte nénligjore.

Neni 8  Rregullimi i statusit t€ pasurisé ujore me akt nénligjor

Me vendim te ministrit pércaktohet pérkatésia e pronés ujore te pronave publike

Neni8b .~ 7 . )
ujore jashté zonave urbane, dhe me vendim te Komunés brenda zonave urbane.

Ministri sjellé rregullore mbi pérmbajtjen e aktit té pérgjithshém nga paragrafi 3 i

BN .. ic 41 Tigiit baik.

Neni 17  Rregullimi 1 kushteve pér koncesion pér shfrytézim té pasurive ujore

Neni

712 Procedura pér kushtet ujore, pélgim ujor, leje ujore dhe urdhéresé ujore

Tabela 1. Lista e elementeve 1 léna me akte nénligjore

Rregullimi i kaq shumé elementeve me akte nénligjore pér njé plotésim-ndryshim té Ligjit éshté i
démshém. Edhe né té kaluarén, ne kemi kundérshtuar lénjen e ¢éshtjeve kryesore me akte
nénligjore pasi vendimmarrja me akte nénligjore nuk kalon népér té njéjtat filtra té€ diskutimit
sikurse diskutimi pér Ligjet.

Komente specifike

Ne konsiderojmé qé Projektligji, qofté edhe vetém pér shkak té mungesés s¢ Dokumentit té
konsultimit, duhet té térhiget nga procedura menjéheré. Megjithaté, duke trajtuar pérmbajtjen e tij,
ne kemi gjetur njé numér té€ konsiderueshém té problemeve qé kjo nismé ligjore ka e pér té cilat
do té japim komente specifike né vazhdim:

1. Adaptimi me ndryshimet klimatike

Neni 3 i projektligjit ndryshon nenin 6 té Ligjit bazik ku shtohet pika 1.13 me paragrafin:
1.13.  Administrimi i ujérave adaptohet me ndryshimet globale klimatike

Ndonése éshté véné tek parimet kryesore té€ paragitura né nenin 6 té Ligjit né fuqi, Projektligji
askund tjetér nuk ka paraparé harmonizim té legjislacionit apo politikave me legjislacionin pér
ndryshimet klimatike apo sektoré té tjeré. Sidoqofté, vendosja e kétij parimi, pér ne, éshté njé hap
pozitiv qé tregon pérkushtimin e Ministrisé pér té integruar ndryshimet klimatike né legjislacion
dhe dokumente politike.



2. Rregullimi me akte nénligjore

Si¢ e theksuam edhe tek komentet e pérgjithshme, pér ne, 1énja pér t'u rregulluar me akte nénligjore
e njé pjese té konsiderueshme té ¢éshtjeve éshté praktiké e panevojshme dhe e démshme pér
transparencén dhe geverisjen e miré. Paragrafi 5 i nenit 8 qé ka pércaktuar se “Ministri mé detajisht
me akt nénligjor, bén rregullimin e statusit té pasurisé ujore’™, éshté i panevojshém dhe
konsiderojmé qé duhet hequr. Projektligji né katér paragrafét paraprak ka sqaruar miré ¢éshtjen e
statusit té pasurisé ujore dhe nuk ka nevojé qé me njé akt shtesé nénligjor té sqarohet mé tutje. Pér
mé tepér, statusi i resurseve natyrore né pérgjithési éshté rregulluar edhe me nenin 122 té
Kushtetutés sé Republikés sé Kosovés.

Njé element qé éshté dashur patjetér t€ rregullohet me Ligj éshté “Prurja e pranueshme
ekologjike” e trajtuar né nenin 65 té Ligjit bazik.

3. Deri né fuqizimin e rregullores nga paragrafi 4. 1 kétij neni, prutja e pranueshme
ckologjike pércaktohet né bazé té karakteristikave hidrologjike, hidraulike,
habitateve pér sezone karakteristike sipas metodave te avancuara standarde, si dhe

sigurisé se néntédhjeté e pesé pérqind (95%) té prurjes sé¢ mesatares mujore.

4. Ministri me akt té vecanté nénligjor nxjerr rregulloren mbi ményrén e pércaktimit
té prurjes sé pranueshme ekologjike.’

Projektligji né formén e tanishme, ka fshiré né térési paragrafin 3 té Ligjit né fuqi dhe ka léné sérish
né dorén e Ministrit qé t€ pércaktoj nivelin e prurjes sé pranueshme ekologjike. Ne konsiderojmé
qé pértej aspekteve teknike té kalkulimit, Ligji do t€ duhej té pércaktonte njé nivel t€ prurjes i
ngjashém me até té pércaktuar né paragrafin 3 té nenit 65 té Ligjit aktual né fuqgi. Kjo do té
siguronte qé€ ky nivel éshté pércaktuar me Ligj dhe 1 nénshtrohet njé diskutimi té gjeré publik né
vend se t€ jeté thjeshté né diskrecionin e Ministrit ¢ ta pércaktoj.

3. Pérgjegjésité e Ministrisé

Projektligji ka plotésuar dhe ndryshuar nenin 13 té Ligjit aktual mbi “Pérgjegjésité e Ministrisé*.
Nijé nga pérgjegjésité e Ministrisé té pércaktuara né Ligjin aktual né fuqi éshté edhe bashképunimi
me shtetet fqinje. Kjo pérgjegjési éshté hequr fare nga Ligji me kété Projektligi. Ne e
kundérshtojmé kété duke e konsideruar njé regres nga forma e tanishme e Ligjit. Procesi i
integrimit evropian, me theks té vecanté zbatimi 1 kapitullit 27 t€ Integrimit né BE qé ka té béj me
mjedisin, kérkon bashképunim té shtuar me vendet e rajonit dhe koordinim té politikave. Ne
vlerésojmé qé projektligjit i duhet shtuar edhe paragrafi 9 me pérmbajtjen né vazhdim:

“Bashképunimi me vendet fqginje né funksion té ndarjes sé praktikave dhe harmonizimit té
politikave qé qojné né integrimin evropian té Kosovés dhe rajonit”.

2 Qevetia e Republikés s¢ Kosovés, (2019), Projektligji pér Ndryshimin dhe Plotésimin e Ligjit Nt. 04/L-147 pér
Ujérat e Kosovés, neni 8, paragrafi 5, fage 7. Prishtiné.

3 Republika e Kosovés, (2013), Ligji Nr. 05/L-147 pér Ujérat e Kosovés, Neni 65, paragrafét 3 dhe 4, faqe 22, i
qasshém né https://gzk.rks-gov.net/ActDetail.aspx? ActID=8659, (qasur né tetor, 2019)

4. Mbrojtja e brigjeve té ujérrjedhave dhe akumulimeve

Projektligji shkakton njé regres té theksuar né legjislacion me faktin qé ndryshon nenin 48 té Ligjit
aktual “Mbroijtja e brigjeve té€ ujédhjedhave dhe akumulimeve” gjegjésisht paragrafin 1.3 tek i cili
ndryshon distanca nga 30 metra sa ishte né Ligjin aktual né 10 metra dhe até pér ujérat e larta 100

vieqare.

Me qéllim té mbrojtjes sé shtretérve, brigjeve té ujérrjedhave, kanaleve, tuneleve, akumulimeve té

ujérave, éshté e ndaluar: *

Ligji aktual Projektligji
1.3. ndértimi i objekteve tjera té cilat nuk te ngritén ndértesa dhe objekte tjera te
shérbejné pér mbrojtjen nga pérmbytjet, né cilat nuk i shérbejné mbrojtjes nga
largési sé paku tridhjeté (30) metra, nga vija e vérshimet dhe te cilat pengojné qasjen ne

plotave té larta té ujérrjedhave dhe akumulimeve;  ujérrjedhe ne distance me pak se 10 metra
nga vija e arritjes se ujerave te larta 100
vjegare pér te gjitha ujerat sipérfaqésore,
pérveg nése pronarit ose shfrytézuesit i
éshté kushtézuar ndértimi objektit me
ndérmarrje te masave paraprake mbrojtése
me te cilat parandalohen ose zvogélohen e
efektet e démshme nga ujerat.

Ne konsiderojmé qé ky ndryshim éshté i démshém dhe nuk kontribuon né mbrojtjen e ujérave.
Pérkundrazi, ndalimi gé t€ ndértohet né distancé prej 30 metrave éshté ashtu ashtu njé distancé e
vogél tashmé. Ne konsiderojmé qé kjo distancé do té duhej té ndryshohej né 50 metra sipas
shembullit t¢ Magedonisé.” Né situatén aktuale, ne konsiderojmé qé ky ndryshim i pa arsyetuar
éshté 1 panevojshém dhe propozojmé hegjen e tij nga Projektligji.

5. Léshimi i lejes ujore pa kushte ujore dhe pélqim ujor

Projektligji ka propozuar ndryshimin e nenit 77 mbi “Procedurat e marrjes dhe pushimit té Lejes

Ujore”. Sipas kétij ndryshimi:

Pérjashtimisht nga paragrafi 1. 1 kétij neni, leja ujore mund te 1€shohet pa kushte
ujore dhe pélqim te léshuar ujore, pér objektet e ndértuara dhe sistemet te cilat
kane leje pérdorimi dhe nuk ndikojné démshém ne regjimin e ujérave.’

4 Republika e Kosovés, (2013), Ligji Nr. 05/1-147 pér Ujérat e Kosovés, Neni 48, fage 18, i qasshém né
https://gzk.rks-gov.net/ ActDetail.aspx?ActID=8659, (qasur né tetor, 2019)

> Republika e Magedonisé, (2015), Ligji pér Ujérat Neni 131, i qgasshém né versionin anglisht né
http://www.moepp.gov.mk/wp-content/uploads/2014/10/LLAW-ON-WATERS .pdf (qasur né tetor, 2019)

¢ Qevetia e Republikés sé Kosovés, (2019), Projekdligji pér Ndtyshimin dhe Plotésimin e Ligjit Nt. 04/L-147 pér
Ujérat e Kosovés, neni 8, paragrafi 5, fage 7. Prishtiné.

Ne kundérshtojmé njé ndryshim té tillé dhe konsiderojmé qé si 1 tillé duhet té largohet nga
Projektligji. Aktualisht, njé diskutim 1 gjeré shoqéror éshté duke ndodhur né lidhje me degradimin
mjedisor t€ ujérave té shkaktuar nga projekte té cilat kané filluar sé implementuari pa leje ujore dhe
pa verifikim té démeve né rrjedha ujore. Nése me projektligj lihet hapésiré qé té 1éshohet leja ujora
pa kushte ujore dhe pélqim ujor, atéher rritet edhe mé tutje hapésira pér keqpérdorim me resurse
ujore pér pérfitime té biznesit né dém t€ mjedisit. Ne konsiderojmé qé njé dispozité e tillé duhet
té higet nga Projektligji pa shkuar né fazat e métejme té diskutimit.

Pérfundime

Projektligji éshté véné né diskutim publik né kundérshtim me Rregulloren Nr. 05/2016 pér
Standardet Minimale né Procesin e Konsultimit Publik. Eshté publikuar vetém Akt ligjor pér
konsultim dhe nuk éshté publikuar fare Dokumenti 1 Konsultimit i domosdoshém né bazé té késaj
rregulloreje. Né kété ményré, konsultés i mungon shtjellimi i problemit, ¢éshtjet kryesore té
trajtuara, kostot, pikat kryesore pér diskutim etj.

Projektligji ka 1éné njé numér t€ madh té ¢éshtjeve pér t'u rregulluar me akte nénligjore. Trajtimi 1
elementeve mjaft pérmbajtésore si pér shembull, “prurja e pranueshme ekologjike” nga neni 11 1
Projektligjit me akte nénligjore zbehé mundésiné pér gjithépérfshirje né procesin e vendimmartijes
dhe 1€ né diskrecion té Ministrit ¢éshtje shumé me réndési pér sektorin.

Projektligji me té drejté ka theksuar ndryshimet klimatike dhe harmonizimin e politikave té ujérave
me ato t€ ndryshimeve klimatike né nenin 6 té Ligjit bazik mbi “Parimet pér administrim té
géndrueshém” por nuk ka ndryshuar mé tej asnjé dispozité tjetér pér t& harmonizuar dokumentin
me, le té themi, Draftin e i té Strategjisé pér Ndryshimet Klimatike.

Projektligji ka ndryshuar njé element substancial té Ligjit ¢ ka té béjé me Mbrojtjen e brigjeve té
ujérrjedhave dhe akumulimeve ku distanca nga ndértimet €shté shkurtuar nga 30 metra sa ka gené
né 10 metra. Kjo dispozité nuk i kontribuon aspak mbrojtjes sé brigjeve té ujérrjedhave dhe
akumulimeve dhe pérkundrazi do t€ rris€é mundésiné pér démtim té kétyre brigjeve.

Projektligji e ka béré té¢ mundshme qé t€ merret leja ujore edhe pa kushte ujore dhe pélgim ujor.
Kjo dispozité, e véné né nenin 16 té Projektligjit g€ ndryshon nenin 77 té Ligjit né fuqi i hapé rrugé
degradimit t€ métejmé t€ ujérave duke u mundésuar subjekteve té caktuara qé té pajisen me leje

ujore pa kushte ujore dhe pa pasur njé pélgim ujor.
Rekomandime

Té térhiget Projektligji pér Plotésimin dhe Ndryshimin e Ligjit Nt. 05/1.-147 pér Ujérat e Kosovés
deri né kompletimin e dokumenteve pér vendosje né konsultim publik. Né formén aktuale,
Konsulta Publike nuk plotéson kriteret pér t'u véné né konsultim publik dhe nuk ofron kushte pér
njé qasje gjithépérfshirése né procesin e konsultimit.

Ministria té hartoj Projektligiin e ri dhe té njéjtit t'ia shoqéroj njé Dokument té detajuar té
konsultimit né té cilin sqarohen politikat prapa ndryshimeve, nevojat, kostot dhe pritshmérité e



Ministrisé. Vetém késhtu do té keté mundési pér debat té miréfillt me publikun né lidhje me
nevojén ose jo pér ndryshimet e propozuara.

Projektligji té jeté mé konkret. Niveli i prutjes sé pranueshme ekologjike nga neni 11 1 Projektligjit
qé ndryshon nenin 65 té Ligjit bazik duhet té pércaktohet me Ligj dhe jo ti lehet né diskrecion
Ministrit se ¢faré niveli t€ pércaktoj. Pérve¢ késaj, edhe né pikat tjera qé lihen me akte nénligjore,
duhet té pércaktohen elementet kryesore né ményré qé aktet nénligjore t€ mos mbulojné aspekte
pérmbajtésore té ligjit por vetém elemente teknike.

Té térhiget ndryshimi i béré né nenin 48 “Mbroijtja e brigjeve té ujérrjedhave dhe akumulimeve”
dhe nése mbetet, distanca t€ ndryshohet nga 30 metra sa éshté né Ligjin aktual, né 50 metra. Ky
ndryshim duhet béré me qéllim té mbrojtjes sé brigjeve té ujérrjedhave dhe akumulimeve.

T¢é higet neni 16 i Projektligjit qé ndryshon nenin 77 té Ligjit aktual. Ofrimi i mundésisé qé té
merret leja ujore edhe pa kushte ujore dhe pélgim ujor éshté njé dispozité qé démton réndé
pérpjekjet pér mbroijtje té rrjedhave ujore dhe i ofron Ministrisé njé mbulesé ligjore pér t€ léshuar
leje ujore pa plotésim té kushteve minimale ligjore.



